
နိုင်ငံတကာတရားရုံး  (အိုင်စီဂျေ) ဆိုတာဘာလဲ။
နိုင်ငံများအကြား ဖြစ်ပွားသည့် ဥပဒေရေးရာ အငြင်းပွားမှုများကို ဖြေရှင်းပေးသည့် ကုလသမဂ္ဂဆိုင်ရာ အမြင့်ဆုံးတရားရုံး  ဖြစ်ပါသည်။ တရားရုံး ၏
ဆုံးဖြတ်ချက်များကို ပါဝင်ပတ်သက်သည့်နိုင်ငံများက ဥပဒေကြောင်းအရ လိုက်နာရမည့် တာဝန်ရှိသည်။ ဤတရားရုံး သည် အဖွဲ့ဝင်နိုင်ငံများ၏ ဥပဒေ
ဆိုင်ရာတာဝန်ရှိမှုကိုသာ ဆန်းစစ်မည်ဖြစ်ပြီး လူတစ်ဦးတစ်ယောက်ကို ဖမ်းဆီးခြင်း၊ တရားစွဲဆိုခြင်း သို့ မဟုတ် အပြစ်ပေးခြင်းလည်း မပြုလုပ်နိုင်ပါ။ 

ဂမ်ဘီယာနှင့် မြန်မာ အမှုက ဘာအကြောင်းအရာလဲ။

ဂမ်ဘီယာနိုင်ငံသည် မြန်မာနိုင်ငံကို တရားစွဲဆိုရန် အမှုတစ်ခုကို နိုင်ငံတကာတရားရုံး သို့  ၂၀၁၉ ခုနှစ်တွင် တင်သွင်းခဲ့သည်။ ၁၉၅၆ ခုနှစ်တွင်
အတည်ပြုခဲ့သည့် လူမျိုး ပြုန်းစေမှုတားဆီးရေးဆိုင်ရာစာချုပ်အရ မြန်မာနိုင်ငံက လိုက်နာရမည့် တာဝန်ဝတ္တ ရားများကို ပျက်ကွက်ခြင်းနှင့် စပ်လျဥ်း
သည့် တရားစွဲဆိုမှုဖြစ်သည်။ ၎င်းလိုက်နာရမည့် တာဝန်ဝတ္တ ရားများတွင် ရခိုင်ပြည်နယ်ရှိ ရိုဟင်ဂျာများအပေါ် ကျူးလွန်သော လူမျိုး ပြုန်းစေသည့်
လုပ်ရပ်များကို တားဆီးခြင်းနှင့် ပြစ်ဒဏ်ချမှတ်ခြင်းများ ပါဝင်သည်။

အမှုကြားနာစစ်ဆေးမှုများဆိုတာ ဘာလဲ။
အမှုကြားနာစစ်ဆေးမှုများဆိုသည်မှာ အမှုတွင်ပါဝင်သည့် နှစ်ဖက်နိုင်ငံက တင်ပြချက်များကို တရားသူကြီးများက နားထောင်သည့် တရားရုံး
အစည်းအဝေးများဖြစ်သည်။ ထိုအစည်းအဝေးများသည် ဥပဒေရေးရာငြင်းခုံမှုများနှင့် နှစ်ဖက်နိုင်ငံ၏ ရပ်တည်မှုများကို တရားစီရင်ဆုံးဖြတ်မှု
မလုပ်မီ တရားသူကြီးများ ပိုမိုနားလည်စေရန်ဖြစ်သည်။

ကြားနာစစ်ဆေးမှုများအတွင်း ဘာတွေ လုပ်ဆောင်လဲ။
ဂမ်ဘီယာနှင့် မြန်မာနိုင်ငံတို့က ဥပဒေရေးရာငြင်းခုံမှုများကို အလှည့်ကျတင်ပြရမည်ဖြစ်ပြီး၊ ယခင်ကစာဖြင့် တင်သွင်းထားသည့် အထောက်အထား
များကို ရည်ညွှန်းကိုးကားကြမည်ဖြစ်သည်။ တရားသူကြီးများက မေးခွန်းများ မေးကောင်းမေးနိုင်သည်။ ယင်းကြားနာစစ်ဆေးမှုကို အများပြည်သူ
ကြည့်ရှုနိုင်ရန် UN Web TV က တိုက်ရိုက်ထုတ်လွှင့်မည်ဖြစ်သည်။

ဤအမှုကြားနာစစ်ဆေးမှုများတွင် သက်သေများနှင့် ကျွမ်းကျင်ပညာရှင်တစ်ဦးကို မေးမြန်းမည်ဖြစ်သည်။ ကြားနာစစ်ဆေးမှုအချို့ ကိုမူ အများပြည်သူ
တက်ရောက်ခွင့် ကန့် သတ်ထားပြီး၊ တိုက်ရိုက်ထုတ်လွှင့်မည်လည်း မဟုတ်ပါ။

ကြားနာစစ်ဆေးမှုများပြီးနောက် ဘာတွေ ဖြစ်လာမလဲ။
တရားသူကြီးများက စဥ်းစားဆွေးနွေးမှုများ စတင်မည် ဖြစ်သည်။ နောက်ပိုင်းအဆင့်တွင် တရားရုံး က အမှုနှင့်ပတ်သက်သည့် နောက်ဆုံး
တရားစီရင်ချက် ချမှတ်မည်ဖြစ်သည်။ မြန်မာနိုင်ငံသည် လူမျိုး ပြုန်းစေမှုတားဆီးရေးသဘောတူစာချုပ်အရ တာဝန်ဝတ္တ ရားများကို ပျက်ကွက်ခဲ့သည်
ဟု တရားရုံး က သတ်မှတ်ပါက၊ နိုင်ငံတစ်နိုင်ငံအနေဖြင့် အရေးယူဆောင်ရွက်ချက်အချို့  လုပ်ဆောင်ရန် အမိန့် ချနိုင်သည်။ ယင်းဆောင်ရွက်ချက်များ
တွင် အနာဂတ်ကျူးလွန်မှုများကို တားဆီးရန် သို့ မဟုတ် ထိခိုက်နစ်နာသူများအတွက် ပြန်လည်ကုစားပေးရန် အစီအစဉ်များ ပါဝင်နိုင်သည်။

နောက်တဆင့်အနေဖြင့် အမှု၏အကြောင်းအရာများကို ကြားနာစစ်ဆေးမှုများ ပြုလုပ်မည်ဖြစ်သည်။ အဆိုပါ ကြားနာစစ်ဆေးမှုများကို ၂၀၂၆ ခုနှစ်၊
ဇန်နဝါရီလ ၁၂ ရက်မှ ၂၉ ရက်အထိ နယ်သာလန်နိုင်ငံ၊ သည်ဟိတ်မြို့တွင် ပြုလုပ်မည်ဖြစ်သည်။

ဤလုပ်ငန်းစဉ်ကို ယန္တရားက ဘယ်လိုပံ့ပိုးပေးသလဲ။
ယန္တရားသည် အမှုတွင်ပါဝင်သည့် နှစ်ဖက်နိုင်ငံသို့  အချက်အလက်နှင့် စိစစ်သုံးသပ်ချက်များ မျှဝေသည်။ အချက်အလက်ပေးသူများ၏ သဘောတူညီ
ချက်ရယူပြီး၊ ထိုအချက်အလက်များကို မျှဝေခြင်းကြောင့် မည်သူ့ကိုမျှ အန္တရာယ်မဖြစ်စေကြောင်း သေချာစွာအကဲဖြတ်ပြီးမှသာ အချက်အလက်များ
ကို မျှဝေသည်။

ဤအမှုက ဘာကြောင့် အရေးကြီးသလဲ။
ဤအမှုသည် မြန်မာနိုင်ငံနှင့် ကမ္ဘာတဝှမ်းရှိ ပြည်သူများအတွက် အရေးကြီးပါသည်။ လူမျိုး ပြုန်းစေမှုကို မည်သည့်အခါမျှ သည်းခံမည်မဟုတ် ဆို
သော နိုင်ငံများအကြားထားရှိသည့် ကတိကဝတ်ကို လူမျိုး ပြုန်းစေမှုတားဆီးရေးဆိုင်ရာစာချုပ်တွင် ပြဌာန်းထားသည်။ ယင်းစာချုပ်အရ နိုင်ငံများ၏
ဥပဒေရေးရာတာဝန်ဝတ္တ ရားများအား လိုက်နာမှုကို စစ်ဆေးရာတွင် ဤအမှုကြားနာစစ်ဆေးမှုများသည် အရေးကြီးသည့် ခြေလှမ်းတစ်ခုဖြစ်သည်။

Q&A ဂမ်ဘီယာနှင့် မြန်မာအမှု ကြားနာစစ်ဆေးမှုများအကြောင်း အမေးအဖြေ
မြန်မာနိုင်ငံဆိုင်ရာ လွတ်လပ်သော
စုံစမ်းစစ်ဆေးမှု ယန္တရား

https://webtv.un.org/en
https://iimm.un.org/
https://www.facebook.com/MyanmarMechanism

